
masiatuhluhlu hlipimiakari

kani’i 1a ihlaisa ucani kisuahlahlama cucuvuvulunga, ihlaisa mamua ucani kisuahlahlama cucuvuvulunga.

siaiapu lingthokuku, masasaruanamaemuna maru utulu hlimiaili hlimiaili upitu hlimiailia cucuvuvulunga, taia’ai
marikignamua hlicalihla cucu’u sasaruanana, mususua maru mapitghla usua kukana, manikimaini ulimahlimiaili alehlava
matumuhlu tarutatakwhla cucutahlana.

mataingaleka cucuvuvulunga masara umarua ngusu maluliri, sahli, turarapuru, tuavalaku ahla tumatapas tumuru
acahliaisa atehlungu hlicaliva kiariari ka, uka’aka suhlate nua aiapa siasuhlata mairahlu kupisitakuamia.

masiangusipi kani’i cacihli cucuvuvulungana, aata kani’i usua hlimiungu caihli hlamasa mualualuna mecotailiuku.
masartaa kana’ana manganuisa takacicihli tumangahla ngahla hlicalivaisa, pacalivicuka takuisan tahlana cucuvuvulunga
kupisuhlata hla aiiapa asuhlata sipiamia mairahlu, aparaiahla tahlanatakacicihli nua tahlana hli mulivahla ’oocona.

kani’i sasaruana, "aumusikunga ma Ciacoo akuisana maisanaka mataingala lalangica kiu’u carukacuka, man ucani
hlimiaili malehle masiiahla caihli, satamahlunga ka kokaisa maravuvulunga kikucu tatakualiliunga saparungahlaisana.
taikakua suhlatakokana hlikua pumaraiahla hlitucun cucu’aisana. palungu taaihlana aumusikunga ma ucani hlimiaili usia
hlimiungu malehlua cavirana, tam pilangica’aisa sipaicacakici apuasala suhlatana, macua ahlahlapaisa ia *ahlinguisa. mamua
tahlanaisa, sive Lanpiruiiamantuna kari suhlate vainaia hlimituvaisana musuturu, mataingalicua kari tahlana mapatupatekua
Kalina.

ngahlaisa maiirahlua kana’a?



ucanthlimiaili upituhlimiungu masnsmucathli hla ucanihlimiaili upituhlimiungu mapitehlacaihli: maru Tenasicoo
paumamainias.

- ucanthlimiaili upituhlimiungu masiahlacaihli: mulava inaisa arauhlusu Ciaucaiacoo musuturu aracahlia tumamahlangu
umanuti’ary.

ucanihlimiaili ualuhlimiungu caihli: maci’ia inaisa.

daniel guess
ucanihlimiaili ualuhlimiungu usiacaihli: rumia kingikiu.

ucanihlimiaili ualuhlimiungu laihlausuacaihli: musa marahlitai.

ucanihlimiaili ualuhlimiungu laihlaulimacaihli: alukala paumamaini.
ucanihlimiaili ualuhlimiungu laihlausiacaihli: arauhlusu Alapamacoo. sequoyah
ucanihlimiaili ualuhlimiungu mapuahlaucanicaihli: takulapungs kingikiu.

ucanihlimiaili ualuhlimiungu mapuahlausuacaihli: mahlava ahlainaisa mukakakua Akunsucoo

ucanihlimiaili ualuhlimiungu mapuahlaupatacaihli: matialu hlitakumacua cukahlangs.
ucanihlimiaili ualuhlimiungu mapuahlaualucaihli: matahlanaisa tarikilamulemuka sinvunguisa.
ucanihlimiaili ualuhlimiungu mapuahlausiacaihli: arauhlusu patapuahla ’Aokslahumacoo.

ucanihlimiaili valuhlimiungu matuluhlucaihli: arupatangahla kapitana ’amusikunga matiauhlusua hulice
cucumatavuhliu.

ucanihlimiaili ualuhlimiungu matuluhlu valucaihli: ucanihlimiaili ualuhlimiungu matuluhlu usiacaihli: lv’a sala’a nua
arupapuaka cucutahlana.

ucanihlimiaili ualuhlimiungu maupatahlacaihli: tumalalava apusiri sihulingihokuku.

ucarﬁ%hlimiaili ualuhlimiungu maupatshlausuacaihli: musamukakakua Musiks ukikirimi hlimuruvi'avia kari
cucutanlanaisa.

ucanihlimiaili ualuhlimiungu maupatehlautulucaihli: marucu Musika maci’t mahlumalehlaa caihlisa.

kana’ana ia Saikoia, cucumatavuhliu uruamitana Celocitahlana, apatarahlusuhlusu ihlahlamu. ..






—_———

macahlia rahlungu maluliri

hlimahlulusa mangusipi ma aucaucani tahlana ma mecotailiuku

cahli ucani hlimiaili upituhlimiungu mapitehla caihli kana’a, arinani aumusikunga isipars uruamitana tahlana
cucumatavuhliu, ma ucani hlimiungu caihli mualualu mairahlucu angahli ’ooco mu’avangs mahlukua meco
cucumapuhlina, kuialalakamara cucu’ucisanana. ahli’aimau mauruamitana kicumiatavula ulima tataisa tahlana--Cikuso,
Celoci, Ciaukuto, Kulik# nua Saiminorua--sipuamiaisa kumita, cucuhliarauhlusuisana ausi cucusaliaisa.

mairahlu sitakuamia cucumatavuhliu tamuucu arupapualangalangsa tukucu mapatuapatea miarumaisa. manikia hliakuaa
usumant cucumatavuhliu ahla cucu-Ingikuku, Vaaku, Sipaniaa, maraiahluka sipuavacanguaisa tukucu hla sitakuamiaisa.
sasaruana ia hlipiracaucauisaka ihlicu langica, maiatuhluhlu sangalaka cucu’u. marapihli paravacangu aparaiaiahla
siangusipi aucaucani cucutahlana, ma mairahlu sitakuamiana, siacalaia sasaruanana mamua kamucukia pitakutukuaa uka’aka
kuahlutiapili.

marapihli kani’i, ulima taisa tahlana hla cucu’ooco hliarauhlusuna mahlulase maru mecotailike mangusipi. arauhlusua
hlakana’ana sasaruana cucumatavuhliu, kumakikita miararuma cucu’ooco hliarauhlusuna, angahlana vahlituku, sitakuamia,
sipakiau, tarucuvungu sitakualasatumuru ariatakaranana. pihlahluahlusua cucutahlana maluliri karitahla, apulavas mairahlu
siangusipi muruactkana, musutatahluvata musuturu kari’aumusikunga, arumiaisa arupakari cucu’ooco siarupapualiuhlu
hlaalukala. maci maraiahlaa sipamia ia aravacangs, maci kuparaiahlua tukw ia tarikiacangihli, usua tahlana malavalavals.

kani’i ia caihli hlipaumamainia Saikoia. Misisipi sakurahlunaia atuisa tahlanaisa Celocitahlanana, musua uruamitana
Celocitahlana nua patapuahla Celocitahlana, taiaraisaka rahluacu hlimicikiri manikiia maraiahlamana karisa tekshlicua
sitakuamiaisa. hlasiiaiiapa cucu-Ingikuku ia, taia’ai laihla-anemu hlimiailia cucu-uruamitana Celicitahlana.






hliangahlahlanakia murumita nua hliaralamuluma atuhlungu

uruamitana Celocitahlana miararuma hlipautekuara Sakoiana, ihlisa arinani ’aumusikunga Tenasicoona. ngahlaisa
aumusikunga ia Ciaucu Kaisu, tahlana Celoci ia Saikoia. amaisa ia tahlana Celoci nua cucuhliarauhlusu *ooco
hlimuhlicurucara’s, ngahlaisa ia Tanniu Kaiswu, inaisa ia macuuisatahlana cucu-Celoci ngahlaisa ia Utaha. amaisa
Saikoia rahluacu micikiri salia, inacisa Utaehana, hliumupanguhla kana’ana. marumia kana’ana pahlivinga sitaku’'i’1arua
hla pahlivinga sitarikia cangihlina puliuhlu cucutahlanaisa, valaku kuli’i hlapungahlangahla mi’a’a cucuisa ’ooco. riang

arupalua sasangala pahlicinga, mavacangamana sii’a’a.

akuisa mainimana Saikoiana ia, tapuatakuhlaisanaka cucutahlanaisa marui kupacapacapangaisa pacupuacapungt.
taiaraisaka hlimungahle muracuka marahli, minisuacuka sapahluaisa ucani marahlivu, muluvalakuka lasahlaisa kuuaili,
angahlisana maci musasala ia takipupu’ulai, kucuacahlia pasalast mamaini usumans pasaulaula’s. kuhlaisai maci
masalianaisa ia, pualavaisana mi’a’a, maci kipuhlua inaisa vahlita ia, tumalulavaa kana’ana kumita salia. hlamarinua
kana’ana kupikari, marumuku pakaritukehlu taiara hla ku uruahla apaihlipihla manikia mulavauka sipamiaisa.

taiacu mapuahlua caihlisa Saikoia rumahlas, sahlava inaisa hlakana’ana musa mukakakua tavula maru Ciaucuiacoo
mangusipi, maru nana rumia musuturu aracahlia tumamahls ti’ara. kurahlua maci’ika inaisa, masaricua Saikoiana
hliaracahliaisa tumamahlangae mavacangs ti’aru tarikau, ti’ara taikakuana talangahls, taikakua tavahlihla, tam
marumukuisanaka cucu’ooco. tumatuturua cucu’u Saikoiana apusuturuisana, ausihlitamahlanga pahlivinga ti’arana suhlata
ngahla takacicihli. hlatumua Saikoiana, hla kuacahlia kana’ana akuaini sumuhlats.






angahlia kana’ana maini nua inaisa marumiakari Celoci, kuna hlimusuturu uka’a mamua cucu’u hlitumuturuisana
sumuhlatua kari Celoci. minasua kana’ana picara’s maini oocona, ulavaisa musuturuvu mamua tumangahla
hlitamahlunguisa pahlivinga ti’arana, marumia palungu ngahla tuma’aumusikunga Ciaucu Kaisu, hlakarekshlaa kana’ana
pacupucupungy, maci maru ucani aari suhlata Saikoia, hla auniniauka mavacanguisa. hlatumua kana’ana paracahlia tukucu
takutukuaisa, sapisukasaka tukucu paralamuks, amihlaisana kukia pacapacapangs, arakukacua hlatekuisa. Kana’a ia
kutuahlu, auninia cucumatavuhliu macahlia sumuhlatu?

hla auninia Saikoiana ku asapu.

angahli mainia kana’ana kumita inaisa arupapi’a’a cucu’ooco, kumita sasaruana tahlana aramuamuars pacalihli,
kiariari tarikicangihli kitasukara usumans tahlana cucumatavuhliu miararuma vavasua tarikicangihlina, kani’i kutuvare’s
pimangans uramangs hlahlitu avu’uisa cucuhliarauhlusuna. tukuisa Saikoiana, macahlia hliulavalavaisa hliarauhlusuna,
hlamataingalicu papuhla tuahlaa paluliri rahlangs kiu’u, aucaucani cavirana suhlate tuahle mutuhlutuhlua sitakuacahlia.
tumuakana’ana musuaturuisana hlatumua mamua cucutahlanaisa musuaturuisana, patuarsmaramua kana’ana: maci aunani
1a, tuahlacita mamua nua cucumapuhlina maraiahla umacuka sitakuamiana.

kuna pamahlamahluenga Saikoiana pacukuhla mucukuhlicuka karihliangahli, tavavulangutarikia cangihlicu. marapihlicu
sasaruana, kisua Kulitahlana nua Ingikukuna umahlikua Celoci hla ’Amilika *aumusikungana tarikicangihli makihluhlu
Saikoiana, arahitaisupai takuasamust. ma kani’i arina, kumita kana’ana kapitana marumia aucaucani rahlangs kiu’una,
apusala kari takuasamusamau, kumita mumua laulasvaisa, umaruhla rangirangi pikapu aucaucani rahlungs kiu’u
umiiaiiap, ausi arupakarisana, mataingalicu pisipamia takacicihli. tukuaisa ahlimau makacani tarisilapungs, hlamusa puaili
takuhlusuhlusu takumacu taku’i’iara kingikiu. ulavaisa, ucani caihli hlamasua rumahlas, tumasukura Celocitahlana nua
’amusikunganan Kulitahlana hla Ingikukuna, kani’i tarikicangihlina minisa tarisilepangs.






marapihli apausu’u’ulu murwhluruhla kingikiu

hlitarikicangihlicu rumahlas, puaili mahlukua Ciaucuiacoona Saikoia, miungucua caihlisa mairahlucu muriausumans.
muriusumansa kana’ana Sali Uotusa, umupangehlamuna hlipaumamainia ahlaina Aiuka. ku ucani maiatuhluhlu pihlingisa
palshlavemana Saikoiana, hla ateatehlungaisa taiara kingikiuna.

akuisa rumia, tumamahlaemahlanga kana’ana tumimahla, maci maluliria cucutahlanaisa, tumangahlua ucani karisuhlata
Celoci, ariakurutuisa valihlaca kiu’u, picukahlangs makulai tarikipucuka hliarikurata cukahlanga mavalihlacu kiu’u.
Ku’aimauau nani? patuaramuramsa kana’ana. matumuhlumana ariakuratasuhlate, matumuhlucua valihlacukiu’u ma
patakuisa hlipapucua uka’acua ikakuana, kuucaani kuaruamacu, mamsua ihlaisa takacicihli kuasura atehlangs. pavalaa
kana'ana usumanu sitahlamiamia.

macuisa arakicacua hlamama cucutahlana miararumana sitakuamiaisa, akuisa rumia tumahlauka macacaisana
cumacingahlaisana. muruakaricu memuaa maramamanga’acu’ai sipamiaisa kana’ana, ahla saisisa’aika ahla’a apicakici
’thlicu takuliacs, sipaakaka miararumana. kana’a aratutumahlaska cucuhliarauhlusu ’ooco. hlamuna tumasukura
tarikicangihlika Amilika, tumua parauhlusu kicumia uruamitanatahlana Celoci apukaku patapuahlana Aksnsucoo,
hlauvura aparu cucumapuhli mauruamitana. akuisa hlamuna Saikoiana ia, kupaimamacu hlapataremurams maci kisuaua
pisasaruanana kikucu umarusiacalai ia, hlatamucu piliuhlu kana’ana nua cucutahlanaisa, ulavaisa maimacucuhlipumiaisa
kani’ina. umarumiahla kana’a usua caihli pasamia arauhlusu pateka Alapamacoona. kupaimamacu arauhlusu manganu
mulavau, Ciaucuiacoo tahlana ia sipuamiaisa cucutahlanaisan, Saikoia arauhlusu ia ausicu miacakici cucu’oocona
maramiatale mangusipi. kuihlaisa’ai puatasaua cucumapuhlina, maruvalihlaca kiu’una marikuekaratu ihlaisa tasahlupa
cucutakacicihli. umaruku patuhluhlu murumitacuka kari takuliace picuaruma, muruapihlihlika vahliungu karitakuliacs.

kani’i situlalilivahlana ulavaisa takukakuacu ahlainaisa kucutasukuraka Sali. muruahlaa kana’ana hlahlusaisa maci
maramanga’a, umarucarucaka umala hlahliarikukutaisa Saikoiana, cukahlanga mavalihlaca kiu’u matakua apuhlu.
kumita hliarutumuhla caihli takulangulangs, takuliacua tukuisa Saikoia, ucani mamainisa ahlaina Aiuka mapatukuisa
hlipulavaisana. patuarmrm kualuliri, umacematata mutungusu tarumucuka vahlana mahlava mamainisa ahlaina, micikiri
salia muhluhlumuka kakua tavulunga Akunsu sakurahluna, paturarast muasa Akunsacoo nua patapuahla Celoci tahlana
miaalamangusipi.

usuanganaiau, marucua ma punuisa Saikoiana, hliaracahliaisa kingikiu!

patingahlangahla hlitakumiaisa takualualu, sapacanit areana vahliungu hla pulalataka aucaucani kari Celocina,
hlatumamahlng aucaucanicuka hlanga vahliunguna. macua kani’i cukahlanguna ia, hliuhlia aumusikungana,
maruausumangt hlitakacicihli satumamahlanga pakipuhlu angahlahlanaisa. ulavaisa matarungahl mualghla unemua
hlitamahlanguisa kari cukahlangsa vahliungu kari Celocina. ma hlicalivana, tumurua kana’ana aiukana atahlaa kani’i
cukahlangs vahliunguna. tam makulaia, aiukana atahlangu tuahlucisa umiapua suhlata kari Celocina. maramucuisa muria
ma valihlace kiu’u ia maluliricu mamaua. kani’i hlitakumia maramacumacucu.

tam masasangara Saikoiana, mahlahlava Aiukana mukakakua Akunsacoo, hlatumua patapuahla Celocitahlana
paritara’ghlaisa marapatshla tumamahlungs.

kuacacahlia, tumimahla cucutahlanaisa nana, kunapautuamacuisana, piacapacapangta kana’ana amiami. sahlava
cucutahlana muriamana marikua kapitana miararuma Ciaucu ahliacuvunga Loore, umuhlunua kapitanena hlamamahla
alamuru vaasuna pakisumahlamahlangs pakisuahlai. maci pautatura Saikoiana takua ’ihlicu "alava ia, pakacani sapapaci.

marapihli apautua macuisa hlipataahlaisa Saikoiana, cucu’u mupapuahla malialualu sumuhlate. siamuangahls ia,
aparu mamainisa Aiukana vahlita, apaiiapa cucu’u suhlat kari Celocina, mahlisuhlatuisa valihlace kiu’u rumahlas, musa
murumita, umuhlia mamainisa ahlaina. puaruma Aiukana kumita hlisuhlate amaisana, tam matalakiahla umiapuisana. tam
pualangulanguka cucu’u puakahlangu pakari tekehla, muruahlamana pautatara ihlaisa’ai, maci hliarupakaria muriamana
tumahlisulu. ulavaisa kihlamuhlamua Saikoiana, cucukumakikitana tiapili alamuru mara umiiapsisa apatuturuisana, upiaini
vulahla 1a, mungahalngahla siamupapuahlaisa malialualu.

kani’1i mungahluna, kisua Saikoiana hlituruisa umaiiapuna, tarusiahlai musiriparanaisa kuarupatimahla maluliri,
kumumua arupakakita masarusangalua suhlatuna arupakari. piailipiaili pingahlapingahlangahla rumahlas, macuamaisana
miasasasara kumakikitahla cucutahlanaisa ia, pautataricu sipasamiaisa hla kana’ana arupakari. angahlicuisana,
pautuamacuisacu hlipataahlaisa Saikoiana, ku ihlaisa maramamanga’a takucapacapangs, ku mamua hliaparamanga’a
’thlicu hla ulava, angahlicuisana tahlana mamua musuru takuamina.

hlitamahlng Saikoia cukahlangengutungutahlana vahliungu, tam picungucunguhlua ausi apuhluna mucuhlu muruviavia
mumua tahlana Celoci.

tamakulai, rumiacua cucutahlana musuturu umiiapua sumuhlata, apatiapilia Saikoianan patapuahla Celocitahlana
aparakapitans apuamiakari. apuamia-makarikarina uvuraisana ucani cukahlanga hlimaramacu hlita’iara. pakikia
kiahlahlamu kari Samuua Uosuta tumamahlangs ucani siakaramu, maialalanga aruamia masituhluhlu kari Celoci seseu. sia
ucani suhlate sinvungu tahlana Celoci, kipuhlucuka lalange sinvungu Celoci. mataingalicua cucutahlanaisa masiatuhluhlucu
sinvungu cucu’0oco, aparacahlia miararuma varu’u siaracahlia. tumahlas mamua kiariari, amihla ku'aimanai paramacua
taiarana.

auninia Saikoia? siparamuramana kupangahlangahla vahlicisatascunga, pasamangana takuaipakakakua siuamiaisatumuru
suhlata cukahlangu Celocina, ruamiacu muamua atehlungu siaiaps umariacacanina, sitakua umumana sitakuaungucu sithu
pasamangya marapihli sitakuamia tahlana cucuaari.

hliulululua hlicaliva sala’a nua arukasangihlia tahlana

angahli suhlata sinvungu *oocona,pautukarahla hla kana’ana kani’1 hliarauhlusuna kucu cucusaliaisa. umaru
umaliavalatakuamia hla kana’ana, maisukasu Saikoia nua patapuahla Celocina parauhlusu kicumia patapuahla
Aokulahumacoo.

makitalaraa Saikoia, umaru sitakuamia nua cucusaliaisa hla matahlimiungu pihlingi Celocitahlana kislusa arauhlusu
patapuahla. maru kutumahlau cucutahlana mulavas Akunsuacoo, tamahlimulava mataingalicu hlikicumia uruamitana
Tenasicoo Kalolainacoo nua Ciauctiacoo. tam hliumarucarucakua hla kana'ana, kupakuhlau tiraisa caihlimualualunai
hlikisuasmana tarikicangihli, kuatehlangs hlipasamia marapihlisana kikucu cucumatavuhliuna hulicua siarauhlusuna
miamutamutamana hla kana'ana nua upatua tahlana mariauhlusuisana Aokualahuemacoo. hlitumangahla hulica kapitana
cucumapuhli Sioto Losuhu amihla, manikia kana’ana kupautuavacanga cucumalicact ihlaisa hlimaci cucumatavuhlu,
hlakuiaci kiria ualu..., ku mamua pakisuahlai siamahlaisa cucu’u, ta’iaraisaka cucuvuvulunga tahlamacu mataingalamana
cucumatavuhluna pacacupungs.

manikia tahlana Celoci kuiangghla makuvau, mauruamitana tavula ulima taisa tahlana apaisukasamana, apuatusu
micalivi ucahliali anamu hlimiungu tacepunga arauhlusu patapuahla sala’a.

kupariki atumuhlua ruamia salia tikuru, aanua hla apara, maniki auninika langica ahlaliliunga apaihlipihla, maniki
ahlicungua sipaisasavusavu anta miahlivihlivi’aini. aucaucani atucahli, tahla Ciaukuto, tahla Saiminus, tahla Kuliks, tahla
Cikuso, Celoci tahlana tarutatukehla sala’a. kani’i sala’ana, maruka Cikuaso ulima hlimiaili miungu anemu hlimiaili, tahlana
Celoci maruka upatua hlimiaili cucu’u maci’i. tuahlamana mangusipia cucutahla, kani’i hliarauhlusa patapuahla sala’ana,
tamucu hlipapaci cucutahlana, kana’a ia macuisa la’u sala’a.

tam kuatalakiahla# miungu ucani hlipamiana, uruamita Celoci nua patapuahla tarucuvungu. alghlave hlimualualu
arauhlusuisana ucani pihlingi Saikoia. maniki ia ku isauka l&’sisa. uruamita patapuahla usua tahlana, aratarumia
mucucukukaisa arukasangihli. marupapiaini cucutahla Celoci, maru kani’1 sitarikia cangihlina maci’i, alghlava siaucani
hlitumamahlangs suhlate sinvungutahlana nua mamaini Saikoiana.

macaramua taka Saikoia, tarisilupungu tarikicangihli tumalalava apusiri hlipatarucuvunga sithlu, kuia ngutehlu
makarikari, tumua umarua canikari cucutahlana Celocina tuahla pacani tuks. upiaini vulahla rumahlas, arupasiamacuka
usua tahlana, umarumia Saikoiana ngahla patapuahla Celoci kapitans, tumangahla hlipatarucuvunga hulicu sihuna apatialu
varu’u cucuhliarauhlusu, apatuhluhlu hliarukacangihli kani’i nani hla hlimarahlivuhlivuna. mangansa takuisa Saikoiana,
apulava sitakua langalanga ahlama Celocina, ausi patusuuru hlivura siacalaia tahlanakikucu ausi sasaruana hla hlitakacicihli
tumangurana, iniciki mavacanguka sialukacalai tahlana. matavilau sasaruana ausicu piracaucau uvura kupi vahlitukuna
aans, macuuisa sitakuamiaisa cucu-Celocina ia, mataingals marumakumarumia siaravacangua siacalaiana marakaka
marahlupuhlupu.

mairahluia kumamua cucutahlanaisa Celocina riana maria tara’ghla sitakuamia Saikoiana. aunini kuaunanaka mairahlu
pitaks saricacihli, palitatalalu cucutahlana apukakua ’ara’aratingia. cucuari, mararamans hla vahlita aramuamuaricu
arupaliavalua arupaisasukasu, kani’i kucu mairahlu caihliuka kakuaisa Saikoia saumuputu.

ualavalavaisa takuamia maisukasuia

akuisa arahlamamacua caihlisa kana’ana rumahlas, hlitumimahla Saikoia maru amika ucani tahla Celoci kiariaricu,
angahli Ciacuiacoo arauhlusu mahlukua Mosiks, hlitumimahla mamua maruka ucani rahluacu marahlupu kari ahlama.

hlatua kana’ana maitutehla kani’i cucutahlanana, hlatuahla’ai apurumita patasuru siasuhlata cukahlangs, intiana tahlanana.

kana’a 1a, takualavalavacisa masiangusipisa kana’ana.

kana’a, hlamamacua caihlisa Saikoiana, kinlasta kana’ana alalamurua musala rumahlaw, kupaiatuhluhlu aparuka sala’a.
marapihli kuapiangatehla ansisa, umuhlunua Saikoiana alalamurua pakikirimi sala’a, matailisana taia’ai laihlausua ari anw,
aparuisana ’aravangsg upapalu. kuataatehlangaus, musaka alalamurua utulu taluavaslana, inicipuaili maniki hlimaitaahla
maruaru Mosikse cucutahlanaisa, hlapuaili ’aravangs rumumahlas, kucu paitaahla Saikoia. papiaini alalamurua muhluhlu
sala’a mukakakua tavula ukikirimi, ulavaisa tarateahlicu hlamamana, muamuamuamuars kirakakua ahliacuvunga isa
musala. usuanganaisaiau akuisa uka’acuka anuisa micikiricu ’aravangs, mavacangukai tarucucuvungu sala’a cucu’u
maruaruisana uvuvura ans, iniciki tuahla musasala miungu kani’i.

ulavaisa Saikoiana miungu Mosiks, maitaahlicu cucutahlanaisa, maniki ia kupaitaahla kiahlahlahlamuaisa kari
kiariarina, uka’a muamua tuahla pisukast maruaru Mosikena mulavicuisana puaili maru’ Amilika. maruuamimiaisa puaili
sala’a, maluhlua caihlisa hlamama minisaicu maci’i, sacahlumani Mosiku.

hlitumamahlangua Saikoiana, suhlata cukahlanga Celocina, tuahls mamua cucutahlana umaru rahlangs kiu’u rumia
maluliri. cucutahlana takacici sumuhlta hlicalivaisa likisi, musuaturu sipacacapunga cucu’ooco, aparaiahla siasuhlata
sipuami tahlana takacicihli tuahla nua cucuisa talase arupakari. mangusipia kana’ana kipuhlu intiana Celoci tahlana tam
liuhlu sipuamia, kana’a ia ihlaisa pisiacalaia, aparaiiaiahls, vaasu kuuruahla apaihlipihla.

maluliricua rahlangs tahlana Celoci, hla tumahlusuhlusu patakua cahlia karia paraiaiiahlana, ku pariahlakava ihlaisa
sialukacalai kuacalihli ihlaisa mahlua slass, kuaru pahliakua: alupaliavalw, ihlaisa arupapualangulangs, ihlaisa kuarupapua
takuliacu.

[masiatuhluhlu: maci ma suhlate aumusikungana, rahlungu hla suhlata cavirana maraiahlaa sipiamiaisana, kuhlaisai,
rahlangs macahlia marulirina, mahlisuhlata cavirana suhlatuna. ]

